
NOVEL MENITI IMPIAN 

SINOPSIS KESELURUHAN 

Mengisahkan kegigihan seorang remaja, Zahar yang menjadi pelatih di IKM dalam bidang 
pembuatan perabot. Zahar merupakan seorang remaja yang amat yakin dengan pegangan hidupnya 
dan ingin berdikari untuk mencapai cita-citanya. Perjalanan hidupnya dipenuhi pelbagai konflik 
tetapi dia terus berusaha memastikan konflik yang dialami tidak menghalang cita-citanya.  Kehadiran 
Suhaili dan Norimi dalam hidupnya mempertemukannya dengan konflik cinta, cemburu dan 
semacam dendam. Suhaili merupakan sahabat baiknya ketika di bangku sekolah seperti 
menghinanya kerana menyambung pelajaran di IKM dan meninggalkannya. Norimi pula cuba 
memahami keadaannya dan bersimpati tetapi agak cemburu. Dengan keyakinan yang tinggi dan 
usaha yang bersungguh-sungguh serta sokongan keluarga, rakan-rakan dan pihak MARA, akhirnya 
Zahar berjaya mendirikan bengkel perabutnya sendiri. 

 

SINOPSIS SETIAP BAB 

BAB 1 

Pak Yusuf gelisah menanti sarapan pagi daripada isterinya Mak Temah. Kegelisahannya itu dapat 
dikesan oleh anak saudaranya Zahar yang sedang menggergaji kayu di bengkel kayu milik Pak 
Yusuf.  Mak temah datang membawa dulang berisi air kopi dan dua pinggan bihun. Mak temah 
meminta maaf daripada Zahar kerana lewat menghantar sarapan dan Zahar menyatakan Mak Temah 
perlu meminta maaf kepada Pak Yusuf kerana dari tadi menunggu air kopi yang merupakan 
minuman kegemarannya setiap pagi. Mak Temah berlalu dengan pesanan daripada Pak Yusuf supaya 
menyediakan makan tengah hari dan juga mempelawa anak buahnya Zahar makan tengah hari 
bersama mereka. Zahar mencadangkan supaya rak kasut yang sedang mereka buat ini di siapkan 
lebih awal supaya masalah ketiadaan tempat meletak kasut di surau dapat diatasi. Pak Imam pasti 
sangat gembira dan mengucapkan terima kasih kepada Pak Yusuf kerana menyiapkan rak kasut lebih 
awal daripada yang di minta. Pak Yusuf bukanlah tukang kayu yang berkelulusan tinggi, dia hanya 
belajar sendiri untuk menjadi tukang kayu yang mahir. Hasil tukangannya dapat dijual dengan harga 
yang murah dan berkualiti. Pak Yusuf bertanyakan Zahar mengenai permohonan ke IKM namun 
Zahar masih lagi menunggu keputusan yang dijangka keluar minggu hadapan. Zahar menyatakan jika 
suatu hari dia menjadi seorang tukang kayu yang mahir dia akan memberitahu orang yang 
pendorong utama dia berjaya dalam bidang ini adalah bapa saudaranya Pak Yusuf. 

 

BAB 2 

Mak Kiah tersenyum melihat kepulangan Zahar terus bertanya kenapa Zahar tidak pulang makan 
tengah hari di rumah. Zahar makan di rumah Pak Yusuf kerana tidak sampai hati menolak pelawaan 
bapa saudaranya itu. Mak Kiah menunjukkan sekeping surat yang dihantar Posmen pagi tadi. Dari 
fizikal surat tersebut Zahar dapat mengagak surat tersebut daripada IKM dan setelah dibuka Zahar 



tersenyum kerana telah ditawarkan mengikuti kursus pertukangan perabut di IKM Sungai 
Petani.  Setelah selesai solat magrib, Zahar, Bakar dan Rahim duduk di bangku luar masjid. Bakar 
mengusahakan kedai peninggalan arwah ayahnya dan sedang berusaha mengembangkan 
perniagaannya. Zahar memberitahu rakannya bahawa dia telah ditawarkan untuk ke IKM dan 
rakanya mengucapkan tahniah kepada zahar. Bakar mengusik Zahar tentang hubungannya dengan 
suhaili yang merupakan rakan rapat Zahar sewaktu di bangku sekolah. Suhaili kini melanjutkan 
pelajaran di ITM dan sudah berada tiga dan menunggu keputusan peperiksaan akhir. Zahar 
membaca semula surat tawaran memasuki IKM yang terletak di atas meja. Surat itu dengan pantas 
mengembalikan ingatanya ke alam persekolahan yang telah ditinggalkannya lebih tiga tahun lalu. 
Namun Zahar cepat sedar bahawa pelajaran yang akan diikutinya nanti amat jauh berbeza dengan 
pelajaran yang pernah diikutinya semasa di sekolah menengah dulu. 

  

BAB 3 

Zahar gelisah mencari jalan untuk berhubung dengan suhaili. Kebetulan pada waktu itu jaringan 
telefon telah di pasang di kampung mereka. Orang yang berkemampuan seperti Pak Karim iaitu ayah 
kepada Suhaili telah memasang telefon di rumah mereka. Zahar berjaya menghubungi Suhaili 
dengan bantuan Rahim. Zahar dan Suhaili berjanji untuk berjumpa pada keesokan hari di City Point 
Alor Setar. Zahar terimbas kembali kenangan sewaktu berada di bangku sekolah. Suhaili seorang 
pelajar yang pandai tetapi pendiam. Sukar untuk pelajar lain terutama pelajar lelaki untuk dekat 
dengannya kecuali Zahar. Mereka berdua sering diusik oleh rakan-rakan sekelas. Zahar dicabar oleh 
Suhaili untuk mendapat keputusan yang cemerlang dalam peperiksaan SPM. Beberapa hari sebelum 
peperiksaan Zahar demam dan semasa peperiksaan berlangsung Zahar masih kurang sihat. Dia tidak 
mampu menjawab soalan peperiksaan dengan baik. Zahar membayangkan reaksi Suhaili setelah 
tahu yang dia akan melanjutkan pelajaran dalam bidang kemahiran. 

  

BAB 4 

Zahar ke Alor Setar untuk berjumpa dengan Suhaili dengan menaiki bas. Zahar sengaja datang awal 
untuk duduk-duduk sambil minum di sebuah warung. Mereka sengaja berjumpa di Alor Setar supaya 
tidak di ketahui oleh orang kampung dan tidak mahu perjumpaan mereka boleh menimbulkan cerita 
yang kurang enak. Zahar mundar-mandir di ruang legar tingkat bawah City Point sementara 
menuggu kehadiran Suhaili. Ketika Zahar berdiri di tepi tangga menghadap jalan, kelihatan Suhaili 
sedang melintas jalan dan datang ke arahnya. Suhaili yang berpakaian skirt berwarna merah jambu, 
kembang berkedut dan baju juga berkedut di bahagian hadapan cukup menarik hati Zahar. Mereka 
ke Restoran KFC yang terletak di sebelah kompleks MPKS. Selepas duduk membuat pesanan mereka 
bertanya khabar. Sambil menikmati hidangan Zahar menyatakan tujuannya berjumpa dengan 
Suhaili. Zahar memberitahu yang dia telah mendapat tawaran untuk melanjutkan pelajaran ke IKM. 
Suhaili memandang rendah dan mempersoalkan cabaran yang pernah dilontarkannya kepada Zahar 
ketika di bangku sekolah dahulu. Zahar menjelaskan yang dia tidak pernah melupakan cabaran 
yang  pernah dibuat oleh Suhaili tetapi memberikan alasan bahawa ibunya tidak mampu untuk 
menampung pengajiannya. Zahar juga menyatakan walaupun gagal menyahut cabaran Suhaili dia 



tetap ingin membuktikan bahawa masih ada jalan lain untuk berjaya dalam hidup. Suhaili tetap 
dengan pendiriannya dan memperlekehkan hasrat Zahar. Suhaili tergesa-gesa membuat bayaran dan 
terus meninggalkan Zahar. Zahar berasa curiga dan mengikori Suhaili tampa pengetahuannya dan 
mendapati Suhaili menaiki kereta yang dipandu oleh seorang lelaki tampan yang berusia lingkungan 
tiga puluhan dan terus meninggalkan tempat tersebut. 

 


